
XIll. Legegintzaldia - XIII Legislatura
2024-2028

—————— BIDAIA OFIZIALA BOISERA -——---
Lehendakariaren hitzaldia

BASQUE BLOCKera BISITA
2025-07-30 Boise

Bigarren bisita Lehendakari bezala Estatu Batuetara eta esan behar dut gaurkoan

hunkituta eta ilusioarekin gatozela Euskaditik Boisera.

Duela lau hilabete, New York-en eta Washingtonen egon nintzen Euskadiren eta Estatu

Batuen arteko aliantzak eta loturak indartzeko.

Oraingo honetan, euskal diasporaren hitzordu bereziena ospatzera eta diasporaren

papera indartzera gatoz, beraz beste helburu batekin.

Euskaditik 8.000 kilometrora bagaude ere, Euskadin gaudela sentiarazten gaituzte.
Anton Abadiak ‘zazpiak bat’ leloa asmatu zuen; ‘zortziak bat’ ere esan dezakegu,

atzerriko euskal komunitatea delako gure zortzigarren lurraldea.

Bere sustraiak, nortasun kolektiboa eta existitzeko eskubidea defendatu dituen Herri
baten adorea ikusten dugu Basque Block honetan.

XIX. mendean iritsi ziren lehen euskal herritarrak Boisera. Espainiako edo Frantziako
pasaporteak zituzten, baina euskal herritarrak ziren. Elkarri lagundu zioten. Elkartzeko
espazioak sortu zituzten. Komunitatea eraiki zuten eta euskal nazioaren espiritua ere

hona ekarri zuten.

Gogor egin zuten lan gizarte berri batean integratu eta aurrera egiteko, gehienak artzain
bezala, bakardadeari eta eguraldi zakarrari aurre eginda. Ez ziren garai errezak hemen
bizi ahal izateko baina integratu ziren eta sustraiak ez zituzten atzean utzi. Sustraiak

mantendu eta elikatu egin zituzten.

Ez ziren inor baino gehiago sentitzen, baina harro zeuden zirenaz. Belaunaldiz
belaunaldi eutsi zioten euskal suari. Haiei esker, gure kultura, hizkuntza, tradizioa eta

arima bizirik daude hemen, eta munduko beste hainbat bazterretan.

Lehendakari bezala eskertu egiten dut hori posible egin duten milaka eta milaka euskal
herritarren eskuzabaltasun eta konpromisoa. Eskerrik asko egindakoagatik azken

mende luze honetan.

Boiseko jaialdia: munduko euskal komunitatearen ospakizunik handiena.

Navarra, 2 — 01007 VITORIA-GASTEIZ
Tef. 945 017 972 — e-mail: prentsa@euskadi.eus



mailto:prentsa@euskadi.eus

EUSKO JAURLARITZA i ¢/ GOBIERNO VASCO

Zortzigarren edizioa izango da aurtengoa. Zoritzarrez orain duela bost urte ezin izan
genuelako ospatu, pandemia zela medio. Baina berreskuratu egin da eta nik uste dut
aurtengoa 0so berezia izango dela horregatik hamar urte pasa direlako azkenengo jaialdi

erraldoi hura izan ginenetik.

Gozamenerako espazioa izango da, musika, kirola, bertsoa edo dantzaren eskutik.

Topaleku ezin hobea, aberastasun hori partekatu eta zubi emozionalak eraikitzeko.
Euskadi, munduari eta etorkizunari aukera berrien bila begiratzen dion Herria da.

Bidaia honetan, bestalde, Euskadi Globalaren bidean aurrera jarraitzea izango da
helburua. Unibertsitate, politika, ekonomia eta diasporaren eragileekin elkartuko naiz

horretarako.

Egungo munduan diasporak duen papera nola indartu hausnartuko dugu, harreman eta
lotura egonkor, sakon eta aberasgarriagoak sustatuz, arlo guztietan, euskal etxeen eta
eragile esanguratsuekin elkarlanean eta horrek esan nahi du askatzen du esparru
ekonomikoa, politikoa, soziala, kultura, guzti horiek landu behar direla eta garatu behar

direla.

Lanketa horri erabateko garrantzia ematen diogu Eusko Jaurlaritzatik herri bezala eta
ongizatean hazten jarraitzeko ezinbestekoa dugulako.

Beharrezkoa dugu diaspora oso aktibatuta izatea, aukera berriak identifikatu eta
partekatzeko. Bide berriak zabaltzeko.

